
briewe/letters briewe/letters
Dankie, Bronnie
Die Bronnie ontvang gereeld woorde van dank, nie net oor die 
stories in die tydskrif of die mooi voorblaaie nie, maar ook oor 
die diens wat ons span lewer. Hier volg ’n paar kort uittreksels:

Adri Kruger van Tierpoort: Baie dankie vir julle “awesome” en professio-
nele diens.

Magda Cloete van Constantiapark: Dankie aan Jeanette [bladuitleg] 
vir haar geduld om ons nuus mooi af te rond en oral te laat inpas. Ons 
waardeer julle vriendelikheid en julle professionaliteit baie!

Pauline Jooste van Olympus: Baie dankie. Ek waardeer [die elektroniese 
uitgawe] opreg. Die voorblad is pragtig! Groete daar.

Marietjie Alers van Tierpoort: Die Februarie-uitgawe was regtig uitste-
kend!

Berendine Mohr van Lynnwood Glen: Fantastiese ‘Final Word’, Angie. 
Die hele uitgawe deur het julle weer julself oortref. Mooi!

Pret op Rayton
Hermann Grobler van Rayton:
Toeskouers neem video’s met hulle 
selfone as die bykans onmoontlike 
by Rayton se 4 x 4-dag op 2 Maart 
vermag word.

Bronnie reis verder
Louise Smith van Pretoria-Noord:
Goeie dag. Ek wou nog baie dankie se vir die pragtige Januarie-uitgawe 
van die Bronnie toe waai dit verby my na die Janu-worry lange maand. 
Nou is Februarie al verby.
Dankie julle klomp by Die Bronberger se kantoor vir ons groot bederf 
elke maand. Sterkte met die volgende uitgawe. Van ons huis reis die Bron-
nie per geleentheid na Witpenskloof naby Groblersdal waar hy verder 
opgelees word. Bronnie-groete!

Waardeer die klein dingetjies
Buks Dom Boer Barnard van Elandshoek:
Dom Boer se koel verkwikking vir die dag:
Die ou lewe is darem nog propvol lekkerkry as ’n mens net soms wil stop 
en dit waardeer: Boeke, diere, kleinkinders, musiek, skoon beddegoed, ou 
rolprente, groentebeddings, slaap . . . 
En partykeer dien die swaarkry daartoe om die lekkerkry lekkerder te 
maak.
Soos om op ’n snikhete hittegolfmiddag soos vanmiddag ’n trossie koel, 
vars, katôbadruiwe van jou eie prieel af uit jou yskas te haal en jou gestel 
daarmee te vertroetel en verkwik.
Dom Boer het die grootste respek en waardering – selfs bewondering 
– vir ons land se tafeldruifboere wat so hard moet werk en aan soveel 
risiko’s blootgestel is om ’n produk te lewer en ’n bestaan te maak – veral 
die vasbyters van die Benede-Oranje wat elke paar jaar van voor af moet 

begin as die rivier hulle wingerde verwoes en hulle toerusting see toe meesleur. 
Dom Boer haal sy hoed af vir daardie boere wat noodgedwonge ter wille van geldelike 
oorlewing allerhande soorte druiwe met snaakse, vreemde name moet produseer . . . 
maar ’n trossie koue katôbas hier uit Vierkleur se eie goeie grond bly maar vir hom sy 
allereerstekeusedruif.
Daar is talle groot dinge om oor dankbaar te wees, maar laat ons nie die klein dinge
tjies ongewaardeerd laat verbygaan nie. Eendag sal ons nog daarna terugverlang.
En ek wed daar is op hierdie oomblik iewers iemand wat wens vir so ’n trossie 
katôbadruiwe.

Willow word groot
Nadine Minnaar van Tierpoort:
Willow, ons jakkals-slagoffer, is al lekker groot 
en sterk en al amper drie jaar oud.
In Desember 2021 het ons berig dat Willow, ’n 

pasgebore 
donkievulle­
tjie, op merk­
waardige 
wyse deur 
Tierpoortse 
perde uit ’n 
jakkals se 
kake gered 
is. Die jakkals het die vulletjie aan die skof beetgekry en 
probeer wegsleep, toe vier van Nadine Minnaar se ryper­
de op die toneel afgestorm het en die jakkals verjaag het. 
Een van die perde het aanhoudend vir die Minnaars by 
die huis gaan ‘roep’ totdat hulle agter die perd aan is om 
te gaan kyk wat skort. – Red 

Maart/March 2024

012 734 0522 / www.bronberger.co.za
• Redaksie • 

Angie Kleijn 012 734 0522 
info@bronberger.co.za

WhatsApp/Telegram: 083 959 1016

Advertensie: 
Navrae en Bespreking
Bel ons nou vir jou wenner-advertensie in Die 
Bronberger. Ons staan jou by met raad, daad, 
fotografie en die opstel en uitleg van jou adver-
tensie teen geen ekstra koste nie. Jy kry ’n gratis 
proef vir goedkeuring voor plasing. ’n Adver
tensie in Die Bronberger bring nuwe voete na 
jou besigheid. Ons bereik die min ontginde 
koopkrag in die ooste van, en ten ooste van 
Pretoria met ’n publikasie wat die mense regtig 
wil lees. Vra gerus ons gereelde adverteerders of 
volg die lesersmeelewing in ons briewekolom. 

Bel ons by 012 734 0522 of  stuur ’n e-pos na 
info@bronberger.co.za. 
Besoek www.bronberger.co.za.

Uitgegee deur: Die Bronberger, Posbus 92366, 
Mooikloof, 0059 Tel: 012 734 0522; 
Faks: 086 650 7860 
E-pos: info@bronberger.co.za
Gedruk deur Seriti Printing Digital, 
Derdepoortstraat 318, Silverton

Advertensie & redaksionele navrae en -bydraes 
Tel: 012 734 0522   

Verspreiding / Distribution: Die Bronberger word teen die middel van elke 
maand versprei:
Toonbankverspreiding in: Olympus, Zwavelpoort, Shere, Tygervallei, Hazeldean, 
Silver Lakes, Boschkop, Tierpoort, Rietfontein, Mooikloof, Bashewa, Grootfon
tein, Welbekend, Bapsfontein, Klipkop, Witpoort, Kleinzonderhoudt, Mooiplaats, 
Donkerhoek, Pienaarspoort, Kleinfontein, Vaalbank, Valtaki, Cullinan, Rayton, 
Bronkhorstspruit, Kaalfontein, Faerie Glen, Moreletapark, Waterkloofrif, Menlyn, 
Wapadrand, Lynnwoodrif, Willows, Equestria en Garsfontein.

Kopiereg
Kopiereg word op alle 
redaksionele materiaal 
in dié uitgawe gehou. 
Terwyl alle voorsorg deur 
die uitgewer en redak
teur geneem word, kan 
ons nie verantwoordelik 
gehou word vir enige 
foute of uitlatings nie.

Jeanette 

Vintage

Dié blik op ’n geelbekneushoringvoël 
maak dit duidelik hoekom hy soms 
spottenderwys die vlieënde piesang 
genoem word. Carmen Bredenkamp 
het die foto geneem.

Ons voorblad

Om jou Bronnie maandeliks elektronies te kry, stuur die versoek met jou 
naam en van en die omgewing waar jy woon na info@bronberger.co.za. 
Stuur ’n dergelike versoek per WhatsApp na 083-959-1016 om die elek-
troniese uitgawe op WhatsApp te ontvang. Dit is gratis.Graphic Designs

Een van die voertuie wat 
deelgeneem het

Willow is nou amper drie jaar oud

Willow in 2021

Dié uitgawe van die Bronnie is weer deurspek met sto-
ries uit ons gebied oor mense wat rose-ruikers verdien, 
maar ongelukkig ook gevalle waar dorings uitgedeel 
moet word.
Deurlopend verdien die mense van Kungwini Welsyns- 
organisasie (KWO) en die mooi siele by die Paul Jung-
nickelhuis rose, erkenning en ondersteuning. Daarom is 
dit met leedwese dat ons berig oor die sluiting van KWO 
se departement maatskaplike dienswerke.
In ‘Welsynharte bloei oor verlies’ op bl 6 berig ons dat 
dié departement op 31 Maart gesluit word weens finan-
siële beperkings wat geweldige druk op die organisasie 
plaas en ’n deeglike herstruktureringproses nodig maak. 
Goeie nuus is dat KWO steeds sy Zwavelpoort-geba-
seerde residensiële fasiliteit vir meer as 160 gestremde 
volwassenes bedryf en voortgaan om die Kungwini 
Vroeë Kinderontwikkeling-sentrum aan lede van die 
omliggende gemeenskappe te bied.
’n Doring in omgewingsbewustes se vlees is die feit dat 
Corobrik se omgewingsplan om vir steenkool naby die 
Rietvlei-dam en -natuurreservaat te myn en die wysig-
ing van mynreg, goedgekeur is.
In ‘Plan om steenkool langs reservaat te myn kry groen 
lig’ op bl 8 berig ons dat omgewingsinstansies besorg is 
oor die potensieel verwoestende impak op die diere- en 
voëllewe en dat baie van dié instansies appèl teen die 
departement van minerale hulpbronne en energiesake 
se goedkeuring aanteken.
Birdlife Noordelike Gauteng (BLNG) is veral bekommerd 
oor die dreinering van suurwater in die reservaat, dam 
en vleiland en sê dat hulle op enige moontlike manier 
sal probeer om die myn van steenkool tot halt te roep.
Dié uitgawe bevat ook ’n hele paar stories waar mense 
roseruikers verdien, soos die gemeenskap en sake-on-
dernemings wat saamstaan om slaggate in Silver 
Lakes-weg te herstel. Lees op bl 9 meer hieroor in 
‘Gemeenskap takel slaggate’.
Nog ’n storie van hoop en drome wat waar word kan in 
‘Boetie en sussie dans die wye wêreld in’ op bl 15 gelees 
word. In ‘Kyk anders na doodgewone dinge, sê dié kuns
tenaar’ op bl 22 word ons aangemoedig om die mooi 
om ons raak te sien. In die doodgewone dinge is daar 
dikwels ’n verrassing wat wag; iets wat inspireer en die 
smeulende ‘kole’ aanblaas om ’n vlammende vuur van 
opwinding te veroorsaak. 
Rose aan elkeen wat mense ’n heerlike gevoel van posi- 
tiwiteit kan gee. Rose ook aan elke leser en elke adver- 
teerder wat dit vir die Bronnie moontlik maak om deel 
van hierdie wonderlike omgewing en sy mense te wees.

Rose en dorings
kommentaar

Welsynharte bloei oor verlies
Die Zwavelpoort-gebaseerde 

Kungwini Welsynsorganisasie 
(KWO) het in Februarie met leed-
wese die sluiting van sy departe-
ment maatskaplike dienswerke 
aangekondig.
KWO bedryf steeds sy residensiële 
fasiliteit vir meer as 160 gestremde 
volwassenes en gaan voort om die 
Kungwini Vroeë Kinderontwikke
ling-sentrum aan lede van die om-
liggende gemeenskappe te bied.
Die departement maatskaplike 
dienswerke word op 31 Maart ge

sluit weens finansiële beperkings 
wat geweldige druk op die organi-
sasie plaas en ’n deeglike herstruk-
tureringproses noodsaaklik maak. 
Dié besluit is nie ligtelik geneem 
nie, en die KWO bestuur het laat 
weet dat pogings aangewend 
word om personeel, wat deur die 
oorgangstydperk geraak word, te 
ondersteun, insluitende toegang 
tot beradingsdienste en hulp met 
werkplasing waar moontlik.
Die departement was ’n hoek-
steen van KWO se missie om die 

gemeenskap deur kritieke onder-
steuning te dien en bystand aan 
behoeftige individue en gesinne te 
bied. In die lig van ekonomiese uit-
dagings en befondsing-beperkings 
moes die organisasie moeilike be- 
sluite neem om sy langtermyn 
volhoubaarheid en voortgesette 
impak te verseker.
“Ons ondersoek alternatiewe op
lossings om voort te gaan met die 
ondersteuning van diegene wat 
behoeftig is, en ons is dankbaar vir 
die toewyding en harde werk van 

ons personeel in dié uitdagende 
tyd,” het Daleen Botes, uitvoerende 
hoof van KWO, gesê.
Vir navrae, kontak Daleen Botes by 
ceo@kwo.org.za, 082-896-9267 of 
012-940-0221.

Haelstorms, weerlig en rukwinde het die af-
gelope maand groot skade in die Bronberg-

gebied aangerig.
Die storm wat op 20 Februarie op Cullinan ge-
woed het, het baie van die ou jakarandabome 
ontwortel of takke afgebreek wat paaie versper 
het en skade aan heinings aangerig het.

Drie huise en ’n sake-onderneming op die dorp 
se dakke is afgewaai en nooddienste woord-
voerder, adjunkhoof Charles Mabaso, het gesê 
dat verskeie hutte op Refilwe deur die wind 
vernietig is.

Kungwini Welsynsorganisasie se 
Zwavelpoort-kleinhoewe
Foto: KWO

Storms rig skade aan

Die wind 
het jaka­
randas 
vernietig
Foto: Eus de 
Clerk

’n Tak 
van ’n 
jakaran­
daboom 
het op dié 
heining 
beland
Foto: Eus de 
Clerk

Nog ’n heining wat in die 
storm gesneuwel het
Foto: Skermgreep van video

Jakarandatakke het 
paaie versper
Foto: Skermgreep van video

Corobrik Rietvlei-myn se om- 
gewingsplan om vir steen-
kool naby die Rietvlei-dam 

en -natuurreservaat te myn en die 
wysiging van mynreg, is goed
gekeur. Dit volg ná Corobrik die 
R1.3 miljoen administratiewe 
boete betaal het omdat die maat
skappy steenkool wederregtelik by 
dié klei- en steengroef gemyn en 
verkoop het.
Omgewingsinstansies is besorg 
oor die potensieel verwoestende 

impak op die diere- en voëllewe en 
baie van dié instansies teken appèl 
aan teen die departement van 
minerale hulpbronne en energie-
sake se goedkeuring.
In September 2023 het Die Bron­
berger berig dat die myn net mag- 
tiging het om vir klei, gebruik in 
die maak van bakstene, te myn. 
Hulle wil hul produksie op ’n 211 
hektaar terrein en steengroef – ’n 
gedeelte van die plaas Witkop-
pies – uitbrei. Die mynaktiwiteite 

waarvoor aansoek gedoen word, 
sluit in: die uithaal van steenkool; 
tydelike voorraadstapeling; die 
verwydering en vervoer daarvan.
Corobrik moes glo deur lae steen
kool werk om by die klei en skalie 
uit te kom waarvan bakstene ge-
maak word en het in Junie 2022 
’n aansoek om steenkool te myn 
ingedien. Die departement van 
minerale hulpbronne en energie-
sake het op 8 Maart 2023 opdrag 
aan Corobrik gegee om die myn 
van steenkool te staak. 
Ná ’n inspeksie het die departe
ment gesê dat Corobrik ’n omge-
wingsimpakstudie moet doen 
en vir ’n wysiging van mynreg 
aansoek moet doen. 
’n Openbare deelname-vergade
ring, wat deur meer as 200 omge
wingsbewustes bygewoon is, is 
op 8 September 2023 gehou. Die 
departement was tevrede dat die 
vereistes vir openbare deelname 
bereik is en het Corobrik se perseel 
op 23 November 2023 inspekteer. 
Die departement het belangheb-
bende partye op 16 Februarie 
laat weet dat Corobrik se wysi
ging van mynreg op 6 Februarie 
goedgekeur is. Die maatskappy het 
die goedkeuring op 19 Februarie 
gewysig deur die gedeelte van die 
eiendom waar gemyn gaan word, 

reg te stel. ‘n Geoloog by Corobrik, 
Martin Hughes, het gesê dat die 
goedkeuring self nie verander het 
nie.
Corobrik se hoof uitvoerende be
ampte, Nick Booth, het gesê dat 
die omgewingsplan aandui wat 
die maatskappy moet doen om die 
omgewing te beskerm voor hulle 
kan begin myn. Dit sluit in fasette 
soos stofbeheer, die beskerming 
van waterbronne en paaie, die 
verwydering van grond wat deur 
mynaktiwiteite besmet is, om 
vloeibare afval wat waterbesoede
ling kan veroorsaak in ’n rioolnet- 
werk te kanaliseer en om inwoners 
in kennis te stel van aktiwiteite wat 
potensieel ontwrigtend sal wees.
Die departement het voorgeskryf 
dat daar ’n buffer-gebied van 
700 meter tussen die voorgestel-
de steenkoolmyn en sensitiewe 
gebiede soos Rietvlei-natuurreser-
vaat moet wees.
Teen die Bronnie se saktyd het 
Corobrik nog vir ’n watergebruik-
lisensie, wat nodig is om voort te 
gaan met die myn van steenkool, 
gewag.
Omgewingsbewustes en -instan
sies soos Birdlife Noordelike Gau- 
teng (BLNG) sê dat die departe
ment se goedkeuring ’n groot be- 
kommernis is. BLNG sê in ’n ver

klaring dat die dreinering van 
suurwater in die reservaat, dam 
en vleiland ’n ernstige negatiewe 
impak op die voëls en ander diere 
sal hê en dat die omgewingsim-
pakstudies wat Corobrik ingehan
dig het dié en verskeie ander kri- 
tiese sake wat die omgewing sal 
raak, glad nie aanspreek nie. 
BLNG se verklaring lui dat hulle op
enige moontlike manier sal pro-
beer om Corobrik se mynaktiwi
teite, wat die 400 voëlspesies en 

ander diere in die reservaat en 
vleiland bedreig, tot halt te roep.
“Die potensiële impak op die 
waterhoudende dolomiet, wat 
deur boorgat-gebruikers bereik 
word, is ook nie in ag geneem nie. 
Die omgewingsplan bevat nie 
maatreëls om nuwe of opgegra
deerde fasiliteite daar te stel om 
te verhoed dat water wat deur 
die myn besmet word, die perseel 
verlaat nie,” lui BLNG se verklaring.
BLNG het ’n appèl by die departe-

ment van water en sani
tasie ingedien en vra almal 
wat vir die voëllewe by die 
Rietvlei-natuurreservaat en 
sy vleilande omgee, om ook 
appèl aan te teken. Laai die 
appèlvorm af by: https://
www.environment.gov.za/docu-
ments/forms en handig in by die 
departement van bosbou, visserye 
en omgewing: appeals@environ-
ment.gov.za of MRakgogo@envi-
ronment.gov.za; tel: 012-399-9356.

Stuur ’n kopie aan die departe-
ment van minerale bronne en 
energiesake, Gautengse streeks
kantoor vir aandag die streeks-
bestuurder: siyabonga.vezi@dmre.
gov.za.

Plan om steenkool langs reservaat te  myn kry groen lig
Corobrik Rietvlei-myn 
Foto: Licebo Environmental and Mining

Gemeenskapslede besig 
om slaggate op te vul
Bron: Malcolm de Klerk

aktueel

’n Span van die Groter Lakes Gemeenskapsop
heffingsdistrik in Silver Lakes en plaaslike 

ondernemings het op 5 Maart saamgestaan 
om slaggate in Silver Lakes-weg te takel.
Raadslid vir wyk 101, Malcolm de Klerk, ver-
duidelik dat ’n nuwe beleid individue en nie- 
winsgewende instansies toestemming gee om
aan Stad Tshwane se paaie te werk. Sulke 
werk deur die gemeenskap was nie voorheen 
toegelaat nie. Malcolm sê dat Silver Lakes-weg 
in ’n slegte toestand was en dat die slaggate ’n 
gevaar vir motoriste ingehou het. As deel van 
die opheffingspan het Mica Silver Lakes die 
sakke asfalt geskenk en die ergste slaggate is 
daardie dag herstel.
“Ons is ’n sterk gemeenskap wat saam baie kan 
bereik,” het Malcolm gesê.

Gemeenskap takel slaggate

Lientjie Wessels

Die HK Kontemporêre Kuns
museum maak sy deure op 
28 Maart oop in die merk-

waardige modderhuis wat wyle 
kunstenaar Marcella de Boom met 
haar eie hande op Cullinan gebou 
het.
Hardus Koekemoer, wat sedert 
2002 op Cullinan woon, bedryf dié 
museum, galery en ateljee om sy 
kunsversameling van Suid-Afri
kaanse en internasionale kuns uit 
te stal. Hy versamel kunswerke se-
dert 1988 toe hy in Europa op toer 
was.

In Nederland en België, waar Har
dus sy eerste Picasso aangeskaf 
het, het hy besef dat hy werke van 
waarde kan aankoop. Daarna het 
hy op ’n maandelikse basis aan-
kope in galerye en op kunsveilings 
begin maak. Soms het hy ook werk 
met ander kunstenaars geruil. 
Hardus het vir ’n paar jaar ’n galery 
in Antwerpen, België gehad, wat
gevolg het op sy werk as dekor-
verwer en bestuurder by die 
staatsteater. Met Hardus se terug-
koms in die land in1994 het hy as 
lektor in uitvoerende kunste by 
Tshwane-Universiteit vir Tegnolo-
gie (TUT) begin werk. Daarna het ’n 

lang loopbaan 
as beligting- 
ghoeroe in 
Suid-Afrikaan
se teater ge- 
volg.
Oor die jare 
het Hardus letterlik duisende 
werke versamel en dit is uit dié 
versameling wat hy besluit het 
om so twee tot drie werke van 
200 kunstenaars vir die museum 
te kies. Dié versameling, wat oor 
langer as 30 jaar opgebou is, is nog 
nooit vir mense gewys nie. 
By die museum is ook ’n private 
ateljee waar mense kan klasloop 

in skilderkuns, etswerk en ander 
drukmedia. Die perseel in Stink-
woodweg 1 huisves ook ’n galery 
wat Vrydae tot Sondae van 9.30 vm 
tot 4 nm oop is. Toegang is gratis 
met ’n skenkingsboks vir diegene 
wat ’n bydrae wil lewer. Die galery 
is in die week op bespreking vir ’n 
fooi oop.
Kontak Hardus op WhatsApp: 
083-264-0753 of e-pos: hardus50@
gmail.com.

Hartseer afskeid is in Februarie 
van die jagluiperdwyfie ge

naamd Rietvlei geneem. Dié wyfie, 
afkomstig van die Rietvlei-natuur
reservaat, het in die Dinokeng-    
reservaat ’n superma geword toe 
sy met vyf werpsels geboorte aan 
15 jagluiperdwelpies gegee het en 
almal suksesvol grootgemaak het.
Rietvlei was nege jaar en sewe 

maande oud en reservaatbestuur
der, Dawid Boshoff, het gesê hy 
vermoed dat die oorsaak van haar 
dood ouderdom was. Jagluiperds 
kan 10 tot 12 jaar oud word.
Volgens die Internasionale Vereni- 
ging vir Natuurbewaring se 2021-
oudit is daar slegs 6 500 volwasse 
jagluiperds in die natuur oor. Daar 
is ’n geskatte 1 300 van hulle in 

Suid-Afrika. Geen wonder dat ’n 
wyfie wat 15 welpies bygedra het 
as superma beskryf word nie.
Rietvlei se nageslag maak deel uit 
van ’n jagluiperdprogram waar 
welpies na ander reservate oor-
geplaas word in samewerking 
met die twee meta-populasie-
projekte, die Endangered Wildlife 
Trust-projek en Vincent van der 

Merwe se The Metapopulation 
Initiative.

Superma gegroet

Rietvlei, die jagluiperdwyfie
Foto: Verskaf

Hardus Koekemoer

Die ingang na die museum in die 
modderhuis wat wyle Marcella de 
Boom gebou het   Foto’s: Verskaf

ons mense
Nuwe kunsmuseum in
merkwaardige modderhuis

ons mense

kaartjies kos R100 vir volwassenes, R50 vir kinders 
en R80 vir pensioentrekkers. Kaartjies is by iTickets 
te koop. Die Saterdagprogram sluit die volgende 
kunstenaars in: Heidi, Skemer, Reborne, Charlize 
Berg, Ruan Josh en Nicholis Louw. Sondag kan 
besoekers luister na: Renaldo, Piet Smit, Van West, 
Reborne, Bernice West en Ruhan du Toit.

Wet Nose Animal Rescue Centre has a Paws & Paint Colour 
Run/Walk on Saturday 30 March from 10 am to 3 pm. You 
can enjoy a leisurely 1.5 km walk with an adorable rescue 
dog or take on the 2.4 km fun run with or without your 
four-legged companion. The cost is R150 and entries close 
on 25 March. The centre is at plot 75, Vaalbank on the Old 
Bronkhorstspruit Road (R104). Contact Wet Nose at 
013-932-3941 or shelter@wetnose.co.za.

Fancy Fijnwyn, ’n eksklusiewe wynmark met 25 wynlandgoedere, word op 
30 April van 4 nm tot 9 nm by Shokran, plot 99, Luiperdstraat, Tierpoort 
gehou. Kaartjies kos R450. Cheezy Fijnwyn, met 30 wynlandgoedere, volg 
op 1 Mei van 10 vm tot 5 nm. Behalwe vir die wynproe is daar ook uitge-
soekte koskraampies en musiek deur talentvolle musikante. Kaartjies kos 

R200 en is by www.fijnwyn-
tickets.co.za of www.itickets.
co.za beskikbaar. Skakel 
082-335-5659 of besoek 
www.fijnwyn.co.za.

Embark on a life-changing 
gravel-grinding mountain 
bike odyssey over 260 km 
of unmarked district roads 
from Cullinan to Dunkeld 
Country Estate, Dullstroom. 
The Cullinan Ultra Gravel 
2024 starts at the historic 
mining village of Cullinan’s 
sports ground at 5 am on 
20 April. You will have 

24 hours 
to finish 
the race. 
Riders 
start at 
sunrise 
and most 
riders can 
expect 
to finish 

at around midnight. Most of 
the climbing is found in the 

last 20 km of the race. For more information visit: https://cullinanultra-
gravel.co.za.

Valiant Swart besoek Atterbury-teater op 28 Maart om 
7 nm vir ’n aand van liedjies en stories. Behalwe vir 
talle ou gunstelinge, soos ‘Sonvanger’, ‘Jakarandastrate’ 
en ‘Eyeshadow’, gaan hy liedjies sing uit sy splinternu-
we album, ‘Rondry, Fliek en die Buitelewe’. Dit bestaan 
uit ’n reeks karaktersketse, met vryheidstrewes aan die 
kern daarvan, aangebied met ’n versnit van humor en melankolie. Saam 
met Valiant op die verhoog is die kitaarmeester Illimar Neitz, met wie hy al 
vir meer as vyf jaar saamwerk. Kaartjies kos van R180 tot R200 en is by 
seatme.co.za beskikbaar. Die teater is in Daventrystraat 4, Lynnwood 
Manor.

’n Country-musiekfees  met sangers soos Chris Else, Stephan 
Visagie en AJ Devos word met baie bier en jenewer op 
6 April van 9 vm tot 5 nm by die Premiermyn Hervormde 
Kerk, Cullinan gehou. Daar gaan verskeie kraampies wees 
met kuns, handwerk en tuisgemaakte produkte. Kaartjies kos R130 vir vol-
wassenes, R100 vir pensioentrekkers en kinders onder 18 gaan gratis in. 
Kaartjies is by quicket.co.za beskikbaar. Bel Danie Booysen: 082-926-4326.

brokkies/snippets

Die Pretoria Fees is van 29 Maart tot 1 April by Legends-avontuurplaas op 
die R515-pad, Rhenosterfontein. Musikante soos Spoegwolf, Zaan Sonne
kus, Appel, Snotkop, Jan Jan Jan, Demi-lee Moore, Bobby van Jaarsveld, 
Elandré, Sonja Herholdt, Ruan du Toit en André Schwartz tree op. Daar is 
’n pretpark met springkastele, mini-perde en kameelritte, ’n groot wiel en 
adrenalienritte vir oud en jonk. Die tuinuitstallings bied verskeie plante 
en ’n spesiale protea-uitstalling met meer as 32 soorte proteas. Vir die 
buitelug-entoesiaste is daar motors, bote, karavane, motorfietse, kragop
lossings en swembaddens. Met Agri-Gauteng aan boord is daar verskeie 
beesuitstallings, hoender en watervoëls, hondetelers, trekkers en ander 
plaasimplemente. Daar is ongeveer 200 snuistery-kraampies en meer as 
45 koskraampies. Buffelsfontein sorg vir ’n koue lafenis vir die keel en die 
veilige parkering is gratis. Daar is ook parkeer-en-ry geleenthede saam 
met P Bier Busdienste vanaf Kolonade, The Grove en Irene-koopsentrum. 

Kaartjies is aanlyn beskikbaar by www.pretoriafees.
co.za of by die hekke.

Die Doeremark word elke laaste Saterdag van die maand vanaf 10 vm ge-
hou by gedeelte 75, Boekenhoutskloofdrift, Cullinan. Dit 
is 3 km vanaf OK Wadrif op die Molotopad, oorkant Eden 
Kerk. Daar is vars plaasprodukte, heerlike gebak, handwerk, 
pamperlang behandelings en sangers wat optree. Die vol-
gende mark is op 30 Maart. Bel Brenda: 082-899-8856.

Biertuin, wyntuin, proteas, boeretroos, swepe en messe, kunstenaars, 
kindervermaak . . . dit en meer is wat jy kan verwag by die Protea Cullifest 
op die terrein van die Nederduits Gereformeerde Kerk Premiermyn in 
Zonderwaterweg 12, Cullinan. Die fees is op 27 en 28 April en toegangs

Het jy gehoor?
~ • • • ~

~ • • • ~
~ • • • ~

~ • • • ~

~ • • • ~

~ • • • ~

brokkies/snippets

Have you heard?
~ • • • ~

erfsonering

Vermy slaggate met sonering

Daar is vyf soorte sonerings 
wat op erwe, waar wonings 
gebou gaan word, van toe

passing is. Ek begin deur drie te 
bespreek:

Residensieel 1 
Een woning (dubbel- of enkelver
dieping) met buitegeboue. Dié 
erwe se groottes begin gewoonlik 
by ’n minimum van 500 m². Die 
vloeroppervlak-verhoudingbeper
king word per ontwikkelingsge
bied bepaal en dit is onmoontlik 
om hier wesenlik daarna te verwys. 
Raadpleeg die ‘Tshwane Town 
Planning Scheme’, 2008 (Revised 
2014).

Residensieel 2 
Dié sonering is gemik op hoër digt
heid ontwikkelings, met ’n maksi-
mum digtheid van 25 eenhede per 
hektaar, ’n maksimum erfgroot
te van 400 m² per erf. Die erwe is 
kleiner. Net een huis per erf word 
toegelaat (dubbel- of enkelver
dieping, losstaande of semi): 40% 

dekking en geen vloeroppervlak- 
verhoudingbeperking is van toe-
passing nie.

Residensieel 3 
Enkel- tot dubbelverdieping wo-
nings is kleiner as by Res 2, en ’n 
dupleks en semi word hier toege-
laat. Maksimum drie verdiepings. 
Vir elke eenheid in die woonge-
bied moet 4 m² eenkant gesit word 
vir ’n park (speelplek) met ’n mini
mum park van 50 m². Maksimum 
dekking is 40%. Die vloeropper-
vlak-verhouding is 0.4. 

Dokumente
Ek wil graag beklemtoon dat wan
neer daar na ’n eiendom gekyk 
word, veral ’n oop stuk grond, die 
voornemende koper die eiendom 
se soneringsertifikaat moet aanvra, 
asook sy Landbou Generaal Dia-
gram (LG Diagram) en ’n kopie van 
die eienaar se titelakte. 
Dié dokumentasie is openbare in- 
ligting en die POPI-wet is nie hier 
van toepassing vir die beskerming 

van persoonlike inligting nie. Die 
dokumente bevat waardevolle 
inligting oor die eiendom en sal 
belangrike aspekte, soos grond-
gebruik, sy boulyne en servitute 
aandui. 
Ons het al ’n kliënt gehad wat, 
nadat hy ’n stuk grond gekoop het, 
agtergekom het dat ’n servituut 
reg deur die middel van die eien
dom geregistreer was. Dit het be
teken dat daar feitlik geen grond 
oorgebly het om op te bou nie.

Diagram
Die LG Diagram bepaal die bakens 
van die grond. Die agent behoort 
die bakens aan die koper uit te 
wys volgens die diagram. Indien 
daar nie bakens bestaan nie, het 
die koper die reg om aan te dring 
op ’n landmeter wat die bakens 
sal vasstel. Die titelakte bevestig 
die huidige eienaar, asook enige 
stipulasies soos servitute en 
grondregte.
Baie min eiendomsagente doen 
die moeite om vir kopers dié in- 
ligting te kry. Ek voel dat dit ’n 
vereiste moet wees. Ons stads-
beplanner het ook aanbeveel dat 
enige voornemende kopers van 
grond, veral leë erwe, moet bepaal 
wat die huidige sonerings is en ’n 
lewensvatbaarheidstudie deur ’n 

stadsbe
planner 
moet laat 
doen om te 
verseker dat 
die koper se 
ontwikkelingsdoel binne die wet-
like raamwerke van die plaaslike 
owerheid werkbaar is. 
Dit gebeur dikwels dat ’n koper ’n 
stuk grond bekom met die doel 
om dit te ontwikkel, net om uit te 
vind dat die grond geensins vir die 
ontwikkeling wat hy/sy in gedagte 
gehad het, gebruik kan word nie. 
Hersonering kan in baie gevalle 
gedoen word.

Registreer
Die koper is ook verplig om, sodra 
die eiendom op sy naam geregi-
streer is, die eiendom by die be-
trokke owerheid, soos Stad Tshwa-
ne, te registreer sodat erfbelasting 
betyds betaal kan word. Van ons 
kliënte het ’n erf gekoop met die 
doel om later te bou en toe hulle 
planne laat optrek, moes ons uit-
vind dat hulle eiendom nie by die 
munisipaliteit in hulle naam gere
gistreer is nie en dat hulle maande 
en soms jare met erfbelasting ag-
terstallig is. Die munisipaliteit sal 
nie planne vir goedkeuring inneem 
voor die rekenings op datum is nie.

’ n Boetie en sussie van die Bron-
berg-gebied is besig om groot 
naam te maak op die verhoog; 

nie net plaaslik nie, maar ook inter
nasionaal.
Die 11-jarige Liam-Michael en 
12-jarige Lumé Fourie “dans al se- 
dert hulle in my maag was,” sê hul
le ma, Tanya Fourie van die Leap 
for Joy dans-ateljee op ’n kleinhoe
we in Shere. 
Tanya vertel dat dié twee nog ’n 
boetie het, maar dat hy in sport 
spesialiseer, al het hy ook ’n paar
danspassies “in haar maag” uitge
voer.
Liam-Michael het al van vroeg af 
begin dans, maar het eers twee 

jaar gelede formele onderrig in 
sang, drama en dans begin neem. 
Verlede jaar het hy reeds titels be-
gin verower in al drie velde en hy 
was tot die begin van Maart op die 
verhoog in ‘The Sound of Music’ by 
Montecasino Teatro.
Teen die einde van Junie vertrek 
die Fouries na Amerika waar Liam- 
Michael as titel-danser in die Ame
rican Dance Awards gaan meeding. 
Sy droom is om, soos sy mamma, 
op Broadway in musiekblyspele op 
te tree.

Sy sussie, Lumé, het op die ouder-
dom van agt jaar ernstig begin 
raak oor dans. Sedertdien was sy al 
by sewe wêreldkampioenskappe 
en is al vyf keer as wêreldkam-
pioen in verskillende style ge
kroon.
Verlede jaar het Lumé Suid-Afrika 
twee keer verteenwoordig en is in 
Amerika as naaswenner aange-
kondig. In November was sy top 
tien in al haar dansstyle – ballet, 
repertoire, jazz en modern – in die 
Internasionale Dans Organisasie 
(IDO) Wêreldkampioenskappe in 
België.

Lumé is nou besig met voorbereid-
ings vir die American Dance 
Awards, waar sy as titeldanser 
aangewys is. Sy wil baie graag haar 
loopbaan internasionaal volg en 
wil dalk, soos haar mamma, na 
Londen vertrek wanneer sy 17 jaar 
oud word.
Ons is baie opgewonde oor die 
jaar se vooruitsigte, sê Tanya.

Suzette Botes

Suzette Botes is betrokke by ’n argiteksfirma en sy vertel meer oor 
die slaggate waarmee mense te doen kry: vanaf die koop van ’n 
erf of huis, die bou van of aanbou aan ’n woning (residensieel) of 
selfs die aankoop van landbougrond en kommersiële of industriële 
geboue of grond. Stuur jou vrae aan info@bronberger.co.za.

Lumé Fourie

Lumé by die IDO Wêreldkampioen­
skappe in België

Liam-Michael Fourie voor die 
mikrofoon

Lumé by die Wêrelddansuitdaging
Foto’s: Verskaf

Liam-Michael Fourie wys sy dans­
passies

ons mense

Boetie en sussie dans die wye wêreld inBoetie en sussie dans die wye wêreld in

Angie Kleijn

Ry jy met Johan Rissik-rylaan 
in Waterkloofrif gaan jy so 
paar kilometer voor die ou 

Fort Klapperkop deur klippilare 
wat lees: “The Observatory Gates – 
1948”. Dié hekke het eens gelei na 
die 25 hektaar grootte stuk grond 
op Waterkloofrif wat die destydse 
Pretoriase Stadsraad aan Radcliffe 

Sterrewag gebied het. 
Hier het bekendes en beroemdes 
met die grootste teleskoop in die 
suidelike halfrond na die hemel-
ruim gestaar. Ons vertel die storie 
van sy begin in die 1700’s in Ox
ford, Brittanje en eindig hom af 

met die tragiese dood van die ster-
rekundige wat eens op dié rif aan 
die stuur van sake gestaan het.

Nalatenskap
Die Radcliffe Sterrewag is in 1771 
by Oxford Universiteit deur trus
tees van die nalatenskap van 
dr John Radcliffe (1652 – 1714) 
gestig. Dr John was ’n suksesvolle 
mediese praktisyn in Londen. Sy 
naam word ook verbind aan die 
Radcliffe-kamera en die Radcliffe 
Siekeboeg.
Dié sterrewag was vir ’n eeu en 
’n half hoofsaaklik besig om die 
posisies van sterre op te teken. 
In 1924 het Harold Knox-Shaw 
(1885 – 1970) die hoofwaarnemer 

geword. Met sy belangstelling in 
astrofisika en omdat hy voorheen 
in Egipte gewerk het, het hy ’n 
veldtog begin om die sterrewag na 
die suidelike halfrond te skuif.
Teen die 1930’s het ligbesoedeling 
en rookmis waarnemings by Ox
ford bykans onmoontlik gemaak. 
Harold Knox-Shaw, wat toe die 
direkteur was, het besluit om die 
instituut na die Unie van Suid-Afri-
ka te skuif. In 1934 het die Radcliffe 
trustees die gebou verkoop – van
dag vorm dit deel van die Green 
Templeton-kollege by die Universi-
teit van Oxford – en die trek het in 
1935 begin.
Die tweede assistent, mnr EG Wil-
liams het op die nuwe perseel op 

Die storie agter die sterrewag op Waterkloofrif

gedeelte 11 van die plaas Groen
kloof 358 JR, Waterkloofrif, ingetrek 
ná die eerste geboue voltooi is. 
Teen 1938 is die sterrewag-gebou 
met ’n hoë-tegnologie roterende 
koepel op Waterkloofrif voltooi. 
Die hoofassistent, dr RO Redman, 
het in Engeland agtergebly om 
toesig oor die vervaardiging van 
die apparaat en bybehore te hou.

Vertraging
Die teleskoop het eers ’n dekade 
later, in 1948, in Pretoria aange-
kom. Die vertraging was aanvank
lik weens regsaangeleenthede te 
doen met die oordrag van die Rad-
cliffe liefdadigheidsfonds na ’n 
vreemde land. Ná die saak gewen 
is, het die sterrewag die opbrengs 
van die verkoop van die Oxford-
eiendom gebruik om ’n massiewe 

teleskoop van 1,9 meter in deur
snee, te bestel. 
Corning Glass in Amerika was nog 
besig om die twee-ton optiese 
spieël te vervaardig toe die Twee

de Wêreldoorlog uitbreek en enige 
verdere vordering was van die 
baan. 
Toe hy uiteindelik voltooi is, was 
die reuse teleskoop die grootste 
teleskoop in die suidelike halfrond 
en die vyfde grootste in die wêreld. 
’n ‘Moderne’ spektograaf was eers 
in 1951 beskikbaar. 
Die nuwe Radcliffe Sterrewag was 
tegnies baie gevorderd en sterre-
kundiges van dwarsoor die wêreld 
het daar besoek afgelê. Die tele
skoop kon oorgeskakel word tus-
sen optiese en spektrografiese 
werk, die gebou was geïsoleer en 
die temperatuur is beheer om 
dwarsdeur die jaar dieselfde te 

bly. ’n Meganisme wat geleidelik 
roteer om die reuse teleskoop die 
hemelruim te laat waarneem, was 
haarfyn deur die vibrasies van ’n 
stemvurk beheer.

Andrew
Andrew David Thackeray is aan 
die begin van 1948 as hoof-assis-
tent aangestel. Hy was ’n briljante 
wetenskaplike en ’n spesialis in 

Die teleskoop by die Radcliffe Sterre­
wag in Pretoria, afgeneem terwyl dit 
opgestel is
Bron: Hein van der Merwe

Die sterrewag-hekke met die datum 
1948
Bron: Igmar

Radcliffe Sterrewag in 1970
Foto: Patrick Moore, The Astronomy of 
Southern Africa Na bladsy 18

Binne-in die 
koepel

Bron: Hein van 
der Merwe

Die administrasie­
blok in die 1930’s
Bron: Strategic Envi­
ronmental 
Focus, Augustus 2010

Die koepel
Bron: Strategic 
Environmental 
Focus, Augustus 
2010

toeka se daetoeka se dae

Sterrewag se storie . . .Sterrewag se storie . . .
Vanaf bladsy 17

spektrografie. In 1950 het hy die 
hoofwaarnemer geword en toe 
Harold Knox-Shaw in 1951 aftree, 
het Andrew direkteur geword, ’n 
pos wat hy tot 1974 beklee het.
Andrew is op 19 Junie 1910 in 
Chelsea, Londen gebore. Hy was in 
die bekende skool, Eton, en daarna 
by King’s College, Cambridge. Sy 
pa was die klassieke geleerde, 
Henry St John Thackeray, en sy ma 
was Lucy Elizabeth Orr. As ’n kind 
is sy belangstelling in sterrekunde 
geprikkel deur sy oom, John Ever-
shed, ’n sterrekundige wat in son-
nestelsels gespesialiseer het, en sy 
tannie, Mindie Orr, die skrywer van 
’n gewilde boek oor sterre van die 
suidelike halfrond.
Andrew is in 1944 by Weston-Su-
per-Mare, Somerset, Engeland met 
Mary Howarth, ’n nooi Rowlands, 
getroud en hulle het vier kinders, 
twee dogters en twee seuns, 
gehad. 
Met sy aankoms in Pretoria het 
Andrew, soos die meeste van die 
ander wetenskaplikes, in ’n amp
telike huis op die sterrewag se 
perseel gewoon. Die baie klein 
operasionele begroting het bete-
ken dat administratiewe sake tot 
’n minimum beperk is en groepies 

entoesiastiese werkers het sommer 
in die gange besprekings gehou.

Seun
Andrew het ’n baie noue band met 
sy seun, John Francis, gebore op 21 
November 1952, gehad. ’n Swart-
en-wit foto van geskiedkundige 
belang, wat John Francis geneem 
het, bestaan vandag nog. Dit is in 

1965 met ’n eenvoud-
ige kamera sonder 
’n lens, maar met ’n 
piepklein opening 
(“pin-hole” kamera) ge-
neem en wys die Rad-
cliffe Sterrewag soos 
gesien deur Andrew se 
kantoorvenster. 
Andrew was besig om sy seun die 
tegnieke om swart-en-wit foto’s 
te prosesseer te leer – nie net van 
landskaptonele nie, maar ook van 
die spektra van sterre (opgeneem 
op glas emulsie plate). John Francis 
het ook elke nou en dan as ‘nag-
assistent’ vir sy pa gedien.
Andrew het nou saam met die in- 
ternasionaal bekende sterrekun-
dige, Theodore Walraven, gewerk. 
Theodore was betrokke by die 
Broederstroom-perseel van die 
Unie Sterrewag, wat deur Leiden 
Universiteit bedryf is. John Francis 
het gereeld saam met sy pa soon
toe gegaan, waar hy die vroeë 
ystertydperk-perseel verken het. 
Dit het sy belangstelling so geprik-
kel dat hy uiteindelik ’n loopbaan 
as ’n vooraanstaande argeoloog en 
paleo-antropoloog gevolg het. 
Met ’n string grade agter sy naam, 
onder andere van Yale Universiteit, 

het hy hoof van die departement 
paleontologie en paleo-omge-
wingstudies by die Transvaal-mu-
seum in Pretoria geword. Hy was 
ook die eerste direkteur van die 
instituut vir menslike evolusie by 
Wits Universiteit.
John Francis is op 8 Desember 
1976 met Anne Hogan-Fleming 
getroud en hulle het ’n seun, Henry 
Robert.
Sy pa, Andrew David Thackeray, 
se baanbrekerswerk by Radcliffe 
Sterrewag het wêreldwyd bekend 

geraak. Dit waarvoor hy die beste 
onthou sal word, is wat nou as 
Thackeray’s Globules bekendstaan 
– donker gasbondels in die Magel-
laanse Wolke, waaruit hy kon aflei 
dat die heelal twee keer so oud is 
as wat voorheen geskat is.

Besoedeling
Ligbesoedeling het toegeneem 
soos Pretoria aanhou uitbrei het en 
die Radcliffe Sterrewag het gesluit 
om in 1974 met die Koninklike 
Sterrewag, Kaap van Goeie Hoop 
saam te smelt om die Suid-Afri-
kaanse Astronomiese Sterrewag 
te vorm. 
Die Radcliffe trustees het die tele-
skoop en bygaande instrumente 
aan die Suid-Afrikaanse Raad vir 
Wetenskaplike en Industriële Na-  
vorsing verkoop om by die Suid-
Afrikaanse Astronomiese Sterre-
wag in Sutherland onder die des-
tydse direkteur, Richard Woolley, 
gebruik te word.
Andrew het die Radcliffe professor 
van sterrekunde aan die Universi-
teit van Kaapstad geword. ’n Paar 
dae voor sy dood het hy ’n asso-
siaat van die Koninklike Astrono-
miese Verenging geword. 

Andrew is op 21 Februarie 1978 in 
’n motorongeluk oorlede toe hy 
terug gekeer het van ’n besoek aan 
Sutherland. Hy was die laaste van 
die sewe Radcliffe-waarnemers in 
die 200 jaar tradisie wat in Oxford 
begin het.
Sy vrou, Mary Howarth Thackeray, 
is op 24 Julie 2006 by Moreton-
in-Marsh, Engeland oorlede. Haar 
begrafnis-kennisgewing het gesê 
dat sy oorleef word deur Ruth, 
Amanda, Michael en Lisa, Francis 
en Anne en deur kleinkinders 
Caryn en Mike, Anna, Lara en 
Henry.

Perseel
Suid-Afrikaanse verdedigingintelli-
gensie het die perseel van die Rad-
cliffe Sterrewag in Waterkloofrif in 

Junie 1975 oorgeneem. Die perseel 
is deur die destydse minister van 
verdediging, PW Botha, geopen. 
Die sirkelvormige gebou waarin 
die teleskoop was, bekend as die 
koepel, is opgeknap en in ’n kon
ferensiesentrum omskep. Die res 
van die geboue het die kampus 
vir die Suid-Afrikaanse Nasionale 
Verdedigingskollege geword.

In Augustus 2010 het Strategic 
Environmental Focus ’n fase een 
kultuur-erfenis impakstudie op dié 
perseel vir Kagiso Financial Servi
ces gedoen. Dié studie was nodig 
vir die konstruksie van die departe-
ment van verdedigingintelligensie 
se voorgestelde hoofkantoor-
kompleks.
Geskiedkundige strukture uit die 

sterrewagdae, wat toe nog bestaan 
het, sluit in: die administrasieblok, 
die koepel, kleiner koepel, huis van 
Orion, huis van Sagittarius, huis 
van Icarus, klein woonstel en stalle. 
Die geskiedenis van dié perseel is 
nie net in die name van die ge-
boue weerspieël nie, maar ook 
in die kollege se embleem, die 
suiderkruis.

Die oorspronklike perseel van die Radcliffe Sterrewag vorm vandag deel van Green Templeton-kol­
lege by die Universiteit van Oxford   Bron: Wikipedia

Die ou sterrewag se hekke in Johan Rissik-rylaan, 
Waterkloofrif
Bron: Google Maps

John Francis Thackeray in 2016
Bron: Wikimedia

Die foto wat John Francis Thackeray as kind met 
die spesiale kamera uit sy pa se kantoorvenster 
geneem het   Bron: Wikitree

Mary 
Howarth 
Thackeray 
Bron: funer­
al-notices.
co.uk

Andrew David Thackeray
Bron: Astrophysics and Space Science 60 
(1979)

toeka se dae

Bekende volkspeleleier oorlede 
Betsie Steyn

Hansie le Roux, ’n man wat jare
lank in die volkspelewêreld 

betrokke was, is op 26 Februarie in 
die ouderdom van 93 jaar oorlede. 
Hy en sy vrou, Marie, het 12 jaar 
gelede na Kleinfontein verhuis na- 
dat hy sy lewe lank in die Balfour- 
distrik geboer het.
Hansie het tot hy 81 jaar oud was 
geboer en een van sy kleinkinders 
sê: “Oupa het elke Frieskoei by die 
naam geken.” 
Hansie het Marie ontmoet toe sy 
nog in st 9 op hoërskool was. Hulle 
het in 1953 aan dieselfde volkspe
lelaer op Balfour behoort. Hansie is 
as leier van die laer gekies en daar 
is gestry oor die naam, waarop 
Hansie laggend gesê het hy sal 
maar moet moedhou met die 
mense – en vandaar sommer die 
laer se naam ook.
Dié laer het later by die Suidoos- 
Transvaal-wyksbond aangesluit. 

Hansie is in 1961 op die bestuur 
verkies en het in 1965 voorsitter 
van die wyksbond geword. ’n Jaar 
later is hy tot voorsitter van die 
nuwe gekombineerde wyksbond 
– bestaande uit Suidoos-Transvaal, 
Sentraal en Laeveld – verkies. Hy 
was toe ook voorsitter van die 
Transvaalse komitee.
Hansie was baie jare op die hoof-
bestuur van die nasionale raad van 
volkspele en van 1996 tot 2011, 
toe hy uitgetree het, voorsitter van 
die nasionale raad.
In 1969 was die Le Roux’s deel van 

’n groep van 101 volkspelers wat 
twee maande lank in Europa gaan 
toer het en 50 jaar daarna het die 
groepslede nog elke tweede jaar 
’n reünie gehou. Hansie het vier 
oorkondes van verskeie kultuur-
organisasies verwerf. 
Sy seun, Johan, sê hulle het as 
kinders met volkspele grootge-
word en is steeds daarby betrokke: 
Sy broer Kobus is leier van die 
Nylstroom-tak (Kranskop-laer) 
en is ook op die hoofbestuur van 
die beweging. Sy sus Susan is die 
begeleier vir volkspelefunksies en 

kursusleier vir belangstellendes.
’n Groot groep volkspelers in tra
disionele drag – van oraloor uit die 
Vrystaat tot bo in die noorde – het 
dié man, wat sulke diep spore vir
volkspele getrap het, se begrafnis 
vir ’n laaste eerbetoning byge
woon. 
Hansie laat sy vrou, Marie, vier ge-
troude kinders, 10 kleinkinders 
en twee agterkleinkinders agter. 
Ds Marius Hartzenberg van die 
AP Kerk het die begrafnisdiens op 
5 Maart by Kleinfontein waarge-
neem.

Die volk­
spelers by 
Hansie se 
begrafnis. 
Marie is 
derde van 
links voor 
met haar 
kinders 
langs haar

Hansie by die 50-jarige herdenking 
van die Moedhou-volkspelelaer
Foto’s: Verskaf

Die Tierpoort Seniors het op 6 Maart vir die 
eerste keer by Lakeside in Tiegerpoortstraat 

vergader. Penelope de Oliviera en personeel het 
die groep met die tema “Viva l’Italia” verwelkom. 

Die Italiaanse vlag is oral in die dekor vertoon, 
selfs met die rooi, wit en groen verwelkomings-
drankies.
Die komitee het Yvette Botha as lid terug ver
welkom en haar summier ingespan om die by- 
eenkoms te lei. Na die gebruiklike formaliteite 
het Yvette ’n interessante vasvraekompetisie 
gehou. Die gaste moes die verskillende pastas 
op hulle tafels uitken en benoem asook die ge-
bruik daarvan. Die wentafel is met sjokolade 
beloon.
Die spyskaart was eg Italiaans: Geurige lasagne 

deur Azani Caterers, 
Ciabata-brode asook 
Caprese-slaai. Die 
ryk gevulde Cassata 
roomys as afsluiting 
was die grootste ver-
rassing van die dag.

ons mense

“Viva l’Italia”

Van links na regs: Lenie Cilliers, Martie de Klerk, 
Rina Snyman, Magriet O’Neil, Renita Malherbe en 
Lettie van Tonder Yvette Botha in aksie

Die Seniors-groep

Komiteelede 
Jouline Botha en 
Theresa Joubert op 
die oewer

Toe eers het sy meer aandag aan 
haar kuns begin gee en uitstallings 
gehou, soos die een in Brooklyn- 
teater. Vandag het sy al skilderye 
aan mense in Engeland, Kanada, 
Australië en Viëtnam verkoop. 
Elizabeth werk met mediums soos 
waterverf, akrielverf, olieverf, pen-
en-ink en potlood.
“Ek geniet dit baie om seetonele 

met ’n paletmes te skilder. Daar is 
hope vryheid in. Om bome te skil
der is telkens ’n heerlike uitdaging. 
Dit is vir my ook heerlik om sketse 
met pen-en-ink en water na wille
keur te maak. My Shaefferpen in- 
spireer my,” sê Elizabeth.

Sy sê dat haar lang jare van skool-
hou dalk ook ‘n deel bygedra het 
tot die inspirasie om kinderkuns 
te teken. Hierdie vrolike karakters 
kikker sommer enige vaal dag op 
en Elizabeth se droom is om dit op 
plekmatjies, bekers, kussings en 
duvets te laat druk en sodoende 
baie kinderhartjies bly te maak.
“My liefde vir die natuur en al die 
baie kleure en prentjies wat dit 
bied, is ’n voortdurende inspirasie 
om net aan te hou skilder: Soms 
realisties, soms abstrak, soms net 
agter die lekker aan.”

“Inspirasie kom van oraloor. Dit 
blaas die smeulende, dikwels on
bewuste ‘kole’ hier binne aan. En 
soms veroorsaak dit ’n vlammende 
vuur van opwinding. ’n Heerlike 
gevoel van positiwiteit neem dan 
van jou besit en jy wil binne ’n dag 
die wêreld verskuif, dit sommer uit 
sy fondasies ruk,” sê Elizabeth.
Sy woon sedert Oktober 2021 in 
Klipeiland Aftreeoord, speel rolbal, 
is skakelbeampte van VLU Van Rie-
beecktak, skryf gedigte, rubrieke 
en het twee boeke publiseer, een 
ná haar man se dood en die ander 
een in 2022.

As daar een boodskap is wat sy 
met haar werk aan mense wil oor- 
dra is dit hierdie: Moenie bang 
wees nie. Gebruik jou talente! 

Kyk anders na doodgewone dinge,  sê dié kunstenaar
ons mense

“Sien die mooi om jou raak. Dis 
oral. Spierwit wolke teen die 
blou, ’n growwe boomstam, ’n 

skaduwee teen ’n muur, spore in 
die sand, blare en gras. Skoonheid 
lê in eenvoud. In die doodgewone 

dinge is daar dikwels ’n verrassing 
wat wag.”
Só sê Elizabeth Kendall, ’n kunste
naar van Bronkhorstspruit. Sy 
woon in totaal al 46 jaar lank op 
dié dorp. Haar ouers was Willie en 

Maureen Grobler en haar pa was 
twee keer burgemeester van die 
dorp.
Sy het op Bronkhorstspruit skool-
gegaan van graad een tot matriek; 
weggetrek en weer terug gekeer. 

Ná matriek was sy op Heidelberg 
Onderwyskollege en Pretoria Nor-
maalkollege. Sy het later haar BA 
en B.Ed grade deur Unisa verwerf. 
Elizabeth het in 2009 ná meer as 
36 jaar in die onderwys, afgetree. 

Elizabeth Kendall
Foto’s: Verskaf

’n Landskap

’n Seetoneel

Die musiek 
van ’n voël­
tjie uit die 
Covid-jaar, 
2020

Pen-en-ink 
uit 2018

’n Kinder­
kuns hoen­
derhaan

’n Droë 
boom

Dié haas 
kyk jou 
stip in die 
oë

ons mense

mymerkos

Niemand wou ‘Kook en Geniet’ uitgee nie en  toe doen Ina dit self

Suid-Afrika noem haar tannie- 
kook-en-geniet – die vrou 
wat die land se ‘kookbybel’ 

geskryf het en toe geen uitgewer 
’n kans op dié boek wou waag nie, 
het sy dit self gepubliseer. Teen 
die tyd van haar dood, is meer as 
’n miljoen boeke in Afrikaans en 
Engels verkoop en was die boek 
nooit uit druk nie.
Stoffelina Johanna Adriana (Ina) 
van Schalkwyk is op 24 Februarie 
1919 as die middelste van drie 
dogters op Boshof, Oranje-Vrystaat 
gebore. Haar ouer suster (Louisa 
Talia van der Spuy) is Talia genoem 
en die jonger suster was Elsa 
(Hester Eliza Fourie). Hulle ouers 
was Johannes Zacharias (Jan) van 
Schalkwyk en Eunice Mehetabeel, 
’n nooi Ferreira.

Vernoem
Jan wou so graag ’n seun hê, dat hy 
Ina na haar oupa, Stoffel Johannes 
Adriaan, vernoem het. Haar ma, 
Eunice, was ’n huisvrou wat aan 
verskeie verenigings behoort het 
en haar pa, Jan, was ’n onderwyser 
wat later skoolinspekteur geword 
het. 

Ina was ongeveer 12 jaar oud toe 
haar voet byna in ’n treinongeluk 
op pad na Suidwes vergruis is. Haar 
deursettingsvermoë het duidelik 
na vore gekom en sy het hard ge- 
werk om, teen alle verwagtinge 
in, die gebruik van haar voet terug 
te kry.
Ina se ma is oorlede toe sy 20 jaar 
oud was. Haar pa wou graag hê 
dat Ina ’n dokter moes word, maar 
sy het net ná die begin van haar 
tweede jaar aan die Universiteit 
van Pretoria besluit om medies te 
los en haar hart te volg. In 1941 het 
sy ’n B.Sc. Huishoudkunde graad 
aan die Universiteit van Stellen-
bosch verwerf.

Ná universiteit het Ina vir ’n jaar 
lank by die Oranje Meisieskool in 
Bloemfontein skoolgehou en toe 
as uitbreidingsbeampte van die 
departement van landbou begin 
werk. Deel van haar pligte was om 
spin-en-weef kursusse, grootliks 
op die platteland, aan te bied.
Terwyl sy vir dié kursusse gereis 
het, het Ina ’n kosgids, ‘Kos en 
Kookkuns’, uitgedeel wat deur die 
landboudepartement se huishoud-
kundiges opgestel is, deur die 
staatsdrukker gedruk is en deur die 
regering versprei is. 
Ina het gesien dat dié gids nie kon 
help met die gebrekkige kookvaar-
dighede waarmee menige nuut 
getroude vroue gesit het nie. Sy 
wou self ’n boek saamstel met baie 

meer resepte, 
wat volgens 
spyskaarte 
georden 
moet word. 

Trou
Ina het haar 
aanstaande, 
dr Jacob Eliza 
(Japie) de 
Villiers van 
die Geolo-
giese Opna-
mekantoor 

in Pretoria, op die tennisbaan 
ontmoet. Hulle is getroud en het in 
Maraisstraat, Brooklyn gewoon. 
Ná hulle ’n baba verloor het, het 
Ina weer aan haar eie kookboek 
begin dink. Sy moes eers leer tik en 
ná al haar harde werk moes sy uit-
vind dat uitgewers nie in haar boek 
belangstel nie. Net daar en dan het 

Ina besluit om alle uitgewertake 
op haar self te neem. Dr Mattie 
Jooste, hoogleraar in huishoud-
kunde aan die Universiteit van 
Stellenbosch, was haar raadgewer. 
En waar het die geld vandaan 
gekom om die boek te laat druk? 
Japie het sy goudaandele verkoop 
en ‘Kook en Geniet’ is in April 1951 
uitgegee. Ina was die skrywer, 
uitgewer, verspreider en bemarker 
van haar eie boek.

Vertaal
Sy het haar boek begin vertaal en
in 1961 is ‘Cook and Enjoy It’ uit- 
gegee. Die onderwysdeparte-
ment het die boek vir kookkuns 
voorgeskryf. In 1961 het CNA die 
uitgewer van ‘Kook en Geniet’ ge- 
word en vanaf 1972 is die boek 
deur Human & Rosseau uitgegee. 
Human & Rosseau het in 1990 die 
regte verkry om die Afrikaanse 
weergawe te herproduseer en te 
bemark. Die resultaat was ’n vol
ledig hersiene uitgawe van die 
Afrikaanse en Engelse weergawes 
in 1992. 
Die nuwe uitgawe het die karakter 
van die oorspronklike boek se 

meer as 700 resepte en die basiese 
beginsels van kook behou, maar 
baie resepte is vir die gebruik van 
moderne kombuistoerusting aan
gepas. 

Dogter
Met die hulp van Ina se dogter, 
Eunice van der Berg, ’n opgeleide 
huishoudkundige, het Human & 
Rousseau in November 2009 ’n 
opgedateerde weergawe van die 
boek uitgegee. 
Ina en Eunice het saam ook die 
‘Klein Kook en Geniet’ – vir begin- 
ners van alle ouderdomme – ge
skryf.
Die ATKV het in Mei 2010 die 
Afrikroon-prys aan Ina toegeken. 
Sy is op 20 September 2010 in die 
ouderdom van 91 jaar in die ver-
sorgingseenheid van Azaleahof op 
Stellenbosch oorlede. Haar man, 
Japie, is reeds in 1990 oorlede en
sy is oorleef deur haar twee dog
ters, Eunice en Heleen, en ses 
kleinkinders. 
Ons gee graag die resep vir Ina se 
dadelvlatert uit haar elfde hersiene 
druk in 1961.

Brostertdeeg 
Bestanddele: 1 k meelblom / 1/2 k 
botter of margarien / 1 t bak-
poeier / 1 eier / ’n knippie sout / 2 
tot 4 e yskoue water.
Metode: Sif die meelblom, die 
bakpoeier en die sout twee keer 
saam. Werk die botter of kunsbot-
ter met die punte van die vingers 
of met twee messe daarin tot 
dit heeltemal gemeng is en soos 
growwe mieliemeel lyk.
Klits die eiers, voeg 2 e water 
by en sny dit met ’n mes in die 
meelmengsel tot dit net gemeng 
is, sonder om dit onnodig te knie. 
Voeg meer water by indien nodig.
Druk die mengsel vas op die boom 
en aan die kante van ’n gesmeerde 
tertbord sodat dit dun is op die 
boom en ’n dikker rand rondom 
het. Skulp die rand rondom deur 
dit met die duim en voorvinger te 
knyp.

Dadelvlatert
Bestanddele: 1 k melk / ’n knippie 

sout / 1/2 pd dadels / 1/4 t gerasp-
erde neut / 2 eiers / brostertdeeg.
Metode: Kook die dadels, die sout 
en die neut omtrent 10 minute 
lank in die melk tot dit sag is.

Vryf dit met ’n houtlepel deur ’n 
draadsif. Klits die eiers goed en 
roer dit by.
Voer ’n tertbord met brostertdeeg 
uit wat dun uitgerol is. Gooi die 
dadelmengsel daarin.
Bak dit 35 tot 40 minute lank in ’n 
warm oond (400°F). Verminder die 
hitte na die eerste 15 minute.

In ‘Mymerkos’ hoor ons graag van lesers oor resepte wat heim­
wee wakker maak. Lesers is welkom om vir ons ’n ou familie­
resep te stuur saam met ’n foto van die ma of ouma wat die 
resep ’n familiedis gemaak het of ’n foto van hoe so ’n dis lyk.

Stoffelina 
Johanna 
Adriana (Ina) 
de Villiers 
Foto: geni.com

Die omslag van die 
28ste druk
Bron: bobshop.co.za

“Persmenings 
oor Kook en 
Geniet” in die 
28ste druk
Bron: bobshop.
co.za

Die omslag van die 30ste herdruk 
in 1973 
Bron: bobshop.co.za

Ina en haar dogter, Eunice van der 
Berg, op die agterblad van ‘Klein 
Kook en Geniet’
Bron: bidorbuy.co.za

Binne-in die 30ste herdruk in 1973 sê 
dit “Uitgegee deur die skryfster”
Bron: bobshop.co.za

Dadelvlatert
Foto: Kook en Geniet, 1961

mymerkos

Deur die lens van ons lesersDeur die lens van ons lesers
In ‘Leserslens’ plaas ons foto’s wat die aard en gevoel van die Bronnie se verspreidingsgebied uitbeeld, soos 
gesien deur die lens van ons lesers. Jy is welkom om jou foto’s te stuur aan info@bronberger.co.za of om dit 
op ons Facebook-blad te plaas. Beskikbare ruimte bepaal hoeveel foto’s ons in ’n uitgawe kan gebruik. Ons 
bêre alle foto’s en poog om soveel moontlik in opvolgende Bronnies te publiseer. 

Chérie Prinsloo het die hemelruim bo-oor Bosch­
kop bewonder

Several times over the last 
year I have seen information 
disseminated about the use 

of medications to assist with poi
soning in your dogs. I think it is 
very important for all out there to 
realise that without the antidote 
for the most common poisons 
used – carbamates and organo-
phosphates – your dog will likely 
die if it has taken in a big enough 
dose. 
Dogs are unfortunately poisoned 
in a street or suburb to give crimi- 
nal elements access to properties. 
The most commonly used poison 
is Temic, commonly known as 
two-step. This falls into the orga
nophosphate and carbamate 
group of poisons.
A brief overview of the nervous 
system: the nervous system is 
broadly divided into two main 
groups – somatic, which controls 
all our conscious movement and 
autonomic, which controls all our 
subconscious functions. 
The autonomic system is further 
divided into the sympathetic and 
parasympathetic systems. The 
sympathetic system would drive 
reactions of acute adrenalin-rela
ted stress, such as being chased by 
a lion. The parasympathetic system 
manages our baseline functions, 
which allow normal function such 
as digestion, a normal heart rate 
and normal breathing. 
These poisons work by over-stimu-
lating the parasympathetic system. 
They work on receptors for all the 
smooth muscle, which are related 

to all our organs and glands and 
intestines; as well as on the recep
tors related to all our striated 
muscle, which are all the muscles 
of our skeleton which enable us to 
move around and breathe. 
The poison is often thrown over 
the wall in pieces of meat and your 
dog can show symptoms within 
20 minutes of eating. The symp-
toms are very variable. Because the 
glands are stimulated, increased 
salivation occurs as well as vomit
ing and diarrhoea. The whole gas
trointestinal tract is overactive. 
The heart rate slows down drama
tically and breathing becomes 
diffi cult due to bronchoconstric-
tion and increased secretions into 
the lungs. Ultimately dogs die due 
to respiratory failure. The skeletal 
muscles will show tremors and 
twitches, which may be severe 
enough to interfere with walking. 
A slightly delayed symptom is 
that of muscle weakness, which 
follows on the initial overstimula-
tion. The antidote does not work 
for the muscle weakness. This can 
affect the entire body or just the 
breathing muscles. If the breath-
ing muscles are affected, artificial 
ventilation will be required – as 
with a snake bite. Weak muscles in 
the remainder of the dog are not 
of a major concern as the effect is 
transient as the poison wears off – 
usually a few days. 
The responses to the poison are 
catastrophic and life-threatening. 
The antidote must be given to re-
verse these changes and will need 

to be given intermittently until the 
poison has worked itself out of the 
system. 
Additionally we use drugs to try 
to remove the poison from the 
system and prevent further ab-
sorption from the intestine. This is 
where the activated charcoal has a 
role to play. It will bind any poison 
left in the intestine. This is usually 
minimal as the dog is already 
vomiting. It also helps the poison 
leave the system via the bile (the 
drug is excreted through the liver). 
Activated charcoal WILL NOT re- 
verse any of the clinical signs evi
dent. Do not waste time waiting 
for activated charcoal to work at
home. Rather get your dog to the
vet as soon as possible where 
your dog will be treated with both 
the antidote as well as activated 
charcoal.
The antidote doesn’t block the 
poison, but treats the symptoms. 
So, the treatment course is as long 
as it takes for the toxin to leave the 
system. As soon as the antidote – 
Atropine – is given, the bronchi re-
lax, allowing big easy breaths and 
the heart rate increases. The anti-
dote unfortunately has no effect 
on the skeletal muscles, so cannot 
reverse the muscle weakness.
There is also a new drug on the 

market – IV intralipid 
– which can be given 
IV soon after poison-
ing and will bind the 
poison before it can 
affect the nerves and 
muscles. This may 
reduce the duration of treatment, 
but the antidote and activated 
charcoal will still be required. 
If you actually see your dog eat 
something with suspected poison 
in it, make him vomit using a damp 
ball of powdered washing powder, 
then you can dose activated 
charcoal and load the dog up to 
the vet. In any other situation the 
poison causes vomiting. Dosing 
activated charcoal without the 
antidote is useless. Atropine is a 
dangerous drug and can cause 
death from cardiac arrhythmias, so 
it is generally not dispensed as an 
“in case” drug. I have also seen it 
used incorrectly when a patient is 
experiencing seizures and has not 
been poisoned, so it is not a safe 
drug in inexperienced hands. 
My best advice is to get your dog 
to the nearest vet. If you have 
problems with poisoning in your 
area, speak to your vet about an 
emergency kit. Also make sure 
your family is safe – the property is 
now a target. 

animal matters

Please, no home treatment for suspected poisoning
                 Dr Liesel van der Merwe is a small animal medicine specialist. Send her your questions: info@bronberger.co.za.

Die kuifkophoutkapper vang 
’n wurm, wat hy dadelik nes 
toe neem vir die kuikens
Foto: Albert Bester

Silwer wolke in die maanlig wat 
oor Tweedracht skyn
Foto: Daleen Small Dit lyk kompleet asof ’n reuse kwas 

die lug bo-oor die plaas Elandsfon­
tein buite Bronkhorstspruit inge­
kleur het
Foto: Riaan Jacobs

Dié oggendstond het waarlik goud in die mond
Foto: Eus de Clerk

“Die natuur se mooi,” noem 
Emma Koekemoer van Ray­
ton dié foto van haar

Vlakvark? Watwou! Carmen Bre- 
denkamp het dié outjie, wat ’n 
blonde streep weg het, voor die 
lens gekry

Wolkeprag 
deur die 
lens van 
Petro 
Schoeman

Emma Koekemoer 
het gekyk hoe die son 
agter ’n bloekom­
boom ondergaan

‘Moederliefde’ noem Eus 
de Clerk dié foto 
van hom

Reëndruppels op ’n roos
Foto: Emma Koekemoer

Dis toe hy so sit en kyk hoe 
die ou werfmakou langsaam 
aangewaggel kom, dat die 

blink plan hom tref, sê Gert Mossie. 
Nou, sê Gert, het hy mos vreeslik 
moeite en moeilikheid elke maand 
as hy sy kwota vryloop-hoenders 
vir die mark moet vang. Die goed 
is nie partydig vir gevang word nie 
en praat van vinnig! 
Toe dink hy nou só, sê Gert Mossie. 
As hy nou ’n vryloop-hoender met
’n makou kan kruis, dan gaan hy 
mos ’n lekker stadige, vetlyfge-
doente kry. Dan vang hy elke 
maand in ’n japtrap sy kwota vir
die mark en hy wen rante en sente 
op die gewig. En hy noem die 
goed ‘makoenners’. Dan noem jy
sommer ’n makoennerhaan ’n 
makaan met sy ma-ken en haar 
makuikens, vir kort.
Dink net, sê Gert Mossie, as hy nou 

daardie makoenner met ’n kalkoen 
kan kruis, hoe laat daai makoen-
nerkoenne dan die rante inrol. Of 
moet hy dit dalk makalkoenners 
noem?   

Slim Kind!
Ou Willie, ’n onderwyser, stuur ’n 
aantal interessanthede wat uit 
‘leerders’ se vraestelle en opstelle 
kom. Nou wonder ek of dit nog 
reg is om van ‘onderwyser’ te 
praat. Moet dit nie dalk nou ‘leerer’ 
wees nie? Soos in: Die leerer leer 
die leerders? Maar ek gaan net 
enkele van ou Willie se leerders se 
antwoorde met julle deel: 
Afrikaans Graad 8: Maak ’n sin 
met “ter aarde bestel” – Wie op ter 
aarde bestel so ’n groot koek?
Wiskunde Graad 9: Gee die for-
mule om die oppervlakte van ’n 

sirkel te bepaal – Paai straal kor
daat.
Geskiedenis Graad 11: In watter 
jaar het Suid-Afrika ’n unie ge-
word? – Ek weet nie, meneer. Maar 
’n geseënde Kersfees en ’n voor
spoedige Nuwejaar vir meneer en 
meneer se gesin.
Bybelkunde Graad 8: Waar het 
die koning van Israel twee afgods-
beelde laat oprig? – In Jerusalem 
en Gauteng.
Vergelykings wat in opstelle ge- 
bruik is 
• � �Sy gedagtes het in sy kop 

rondgetuimel en verwantskappe 
gesmee en gebreek soos onder-
broeke in ’n tuimeldroër. 

• � �Dit was ’n werkersklas-tradisie, 
soos pa’s wat hul kinders met 
elektriese bore rondjaag. 

• � �Hy is so maer soos ’n vark op ’n 
grondhervormingsplaas. 

• � �Hy was so lank soos ’n twee 
meter lange boom. 

• � �Die bootjie het saggies oor die 
dam gedryf presies soos ’n rolbal 
nie sou nie. 

• � �Hy het diep uit sy keel gelag – 
soos daardie geluid wat ’n hond 
maak net voor hy opgooi. 

• � �Die son het uit die see opgerys 
soos ’n gloeilamp uit ’n bad 
water.

En nog ’n paar oorspronklikhede
• � �Die koekoek is ’n voël wat nie sy 

eie eiers lê nie.
• � �Parallelle lyne ontmoet mekaar 

nooit nie, tensy jy een of altwee 
van hulle buig.

Stories make us who we are. 
What’s yours? Okay, girlfriend, 
you know I’m not talking 

about a story such as Hansel and 
Gretel and the trail of breadcrumbs 
they left to find their way back 
home. 
“What I say to myself about myself 
is life and death. The difference 
between the joy ride or the hard 
road,” says Sheri Salata. So, what 
are you assuming about yourself 
and your life? What are you choos-
ing to believe?
In “First we invented stories, then 
they changed us,” psychologist 
Dan McAdams explains that narra-
tive identity is the internalized and 
evolving story a person invents to 
explain how he or she has become 
the person he or she is becoming. 
In the process you combine a se
lective reconstruction of the past 
with an imagined future to give 
you a sense of unity, moral pur-
pose and temporal coherence.
He found that people who are dri
ven to contribute to society and to 
future generations are more likely 
to tell life stories that transition 
from bad to good, something 
which he calls redemptive stories. 
The opposite of that is a contami-
nation story, in which people feel 
that their lives are going from 
good to bad. These people are less 
driven to contribute and they tend 
to be more depressed and anxious 
and interpret their lives as being 
less coherent compared to those 
who tell redemptive stories.
It makes one wonder: Do you tell 
a contamination story because 
you’re depressed or does telling 
a contamination story cause your 
depression? In any case, narrative 
therapy focuses on helping people 
to re-interpret their personal 
stories in a more constructive light. 
Modify your tale as you spin it, 
and it will help you to change your 
mind set.
This is something only you can 
do. As Mike Dooley says, you are 
powerless when it comes to living 
other people’s lives. On the other 
hand, you are powerful when it 
comes to living your own. Don’t 
give away this power waiting to 
see what happens to the rest of 
the world when you can decide 
what will happen in your life.
Michael A Singer writes that you 
have to change from “outer solu-
tion consciousness” to “inner solu-
tion consciousness”. He says you 
have to break the habit of thinking 
that the solution to your problems 
is to rearrange things outside. The 
only permanent solution is to go 
inside.
In ‘Everything is here to help you’, 
Matt Kahn offers an emotionally 
supportive way to shift. He says 
that when you’re in a situation that 
causes you agony, you should ask 
yourself this question: Am I seeing 
this moment in a way that helps 

me or hurts me?
It definitely hurts to judge things 
– whether inside or outside – on 
whether they’re perfect or not. Per-
fectionism is a disease, girlfriend. 
Rather go the wabi-sabi route. 
Tatenda Chakabuda explains that 
wabi-sabi is a Japanese aesthetic 
philosophy that encourages find-
ing beauty in imperfection, imper-
manence and the incomplete. 
It values authenticity, simplicity 
and encourages us to embrace 
the flawed or imperfect aspects 
of life, objects and experiences. 
Like everything around us, we are 
always in a state of change. When 
we chase perfection, there will per-
manently be a void, because we’re 
running after something we will 
never really achieve, says Tatenda. 
“Due to the imperfections that 
exist around us, sometimes it can
be challenging to notice, let alone 
 appreciate the beauty that sur-
rounds us. The Wabi-sabi philoso-
phy is rooted in recognizing and 
appreciating the beauty of things 
as they are, even when they are 
broken, old or damaged . . . Our 
beauty (and that of the world 
around us) lies in our imperfec-
tions, so why take that away from 
ourselves,” Tatenda asks. 
You are responsible for finding 
beauty in your existence, for 
finding things to be in awe of, for 
embracing the magical side of life. 
You are responsible for giving your 
years and circumstances mean-
ing, for telling a redemptive story 
and not a contamination story. 
You have to believe that what’s 
meant for you will never miss you, 
although the twists and turns your 
path can take along the way might 
be totally unexpected and not 
always welcome in the moment.

As Sheri Salata says: “Bring that 
love, bring that magic, bring that 
wonder to what you’re doing right 
now because that’s how the bread-
crumbs find you.”

That’s how the breadcrumbs find you
the final word

ou poon se plotpraatjies

‘n Lekker lomp vryloop-hoender
Bronnie van den Berg 

• � �Vegatiewe voortplanting 
is ’n proses waarin een 
individu per ongeluk ’n 
ander individu vervaardig.

• � �Bloed vloei in die een 
been af en in die ander 
been op.

• � �As jy nie genoeg jodium 
in jou bloed het nie, kry jy 
’n gletser.

• � �Raad by verstikking: pas 
kunsmatige asemhaling 
toe totdat die pasiënt 
dood is.

• � �As jy ’n reuklose gas 
ruik, is dit waarskynlik 
koolstofmonoksied.

• � �Waarom is die seun in die 
verhaal gestraf? – Omdat 
hy sy eie virgin van die 
volkslied gesing het.

• � �Noem die vier seisoene. 
– Sout, peper, mosterd 
en asyn.

• � �Wat veroorsaak getye in 
die see? – Die getye is ’n 
geveg tussen die aarde 
en die maan. Al die water 
wil na die maan vloei, 
want daar is nie water op 
die maan nie. Ek het nou 
vergeet waar die son in 
die geveg inkom. 

Gerhard Kleijn, Maart 
2010






